
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի ԹԻՎ 670-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1. 
	Ֆինանսների նախարարության 01.12.2020 թ. թիվ 01/8-3/17787-2020
 
	Քննության առնելով Ձեր ս.թ. նոյեմբերի 26-ի N ՄԱ/ԱԳ-1-3/63174-20 գրությամբ ներկայացված «Հայաստանի Հանրապետության կառավարության 2011 թվականի մայիսի 5‑ի N 670-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)` հայտնում ենք հետևյալը.
	
	

	
	
	Նախագծի 1-ին կետի 1-ին ենթակետի «ա» մասի 2-րդ պարբերությամբ տրված է շահառուի անվամբ բացվելիք «հաշվարկային հաշվի» սահմանումը՝ տրանսֆերտների վճարման գործընթացն ապահովելու նպատակով: Այդ կապակցությամբ անհրաժեշտ է հստակեցնել հաշվարկային հաշվի սպասարկման դիմաց վճարման ծառայության գինը:
	Ընդունվել է ի գիտություն։
Հարցը կքննարկվի ծառայությունների մատուցման պայմանագրի օրինակելի ձևը սահմանելիս:
	

	2.
	ՀՀ բարձր տեխնոլոգիական արդյունաբերության նախարարություն
26.11.2020 թ․ թիվ 01/16.1/6648-2020

	Ի պատասխան Ձեր 26.11.2020 թվականի թիվ ՄԱ/ԱԳ-1-3/63174-2020 գրության՝ «Հայաստանի Հանրապետության կառավարության 2011 թվականի մայիսի 5-ի թիվ 670-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծում առաջարկում եմ կատարել հետևյալ փոփոխությունը․
	
	

	
	
	16.1.կետի «Այս դեպքում դիմում չներկայացրած կենսաթոշակառուի համար, օրենքի 35-րդ հոդվածի 1-ին մասի հաշվառմամբ, կենսաթոշակն անկանխիկ եղանակով վճարող կազմակերպության ընտրությունը ծրագրային մոդուլի միջոցով կատարում է Սոցիալական ապահովության ծառայությունը» նախադասությունը շարադրել հետևյալ բովանդակությամբ․ «Այս դեպքում դիմում չներկայացրած կենսաթոշակառուի համար, օրենքի 35-րդ հոդվածի 1-ին մասի հաշվառմամբ, կենսաթոշակն անկանխիկ եղանակով  վճարող կազմակերպություն դառնում է Ազգային օպերատորը»:
	Առաջարկությունը չի ընդունվել։
Առաջարկությունը չի բխում «Պետական կենսաթոշակների մասին» ՀՀ օրենքի 55-րդ հոդվածի 12-րդ մասի պահանջից, որի համաձայն՝ եթե սույն մասում նշված դիմումը (որի հիման վրա կենսաթոշակի վճարման եղանակը փոխվում է անկանխիկի) չի ներկայացվում, ապա կենսաթոշակի վճարումը շարունակվում է անկանխիկ եղանակով, Կառավարության սահմանած կարգով ընտրված բանկի կամ Ազգային օպերատորի միջոցով։
	

	3.
	Կենտրոնական բանկ
21.12.2020 թ․ թիվ 15.1-07/001182-20 
	Ուսումնասիրելով գրությամբ ներկայացված «ՀՀ կառավարության 2011 թվականի մայիսի 5-ի թիվ 670-Ն որոշման մեջ լրացումներ և փոփոխություններ կատարելու մասին» և «ՀՀ կառավարության 2015 թվականի դեկտեմբերի 29-ի թիվ 1566-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման Նախագծերը` հայտնում ենք հետևյալը․
	
	

	
	
	· Նախագծերի ընդունումը նպատակ է հետապնդում ապահովել ««Պետական կենսաթոշակների մասին» օրենքում փոփոխություններ և լրացումներ կատարելու մասին» 2020 թվականի հունիսի 18-ի ՀՕ-322-Ն oրենքի կիրարկումը, որով սահմանվել է՝ ի թիվս այլ կարգավորումների, որ կենսաթոշակները անկանխիկ կարող են վճարվել նաև Ազգային օպերատորի կողմից։ Ցանկանում ենք Ձեզ տեղեկացնել, որ վերը նշված օրենքի նախագիծը՝ կապված Ազգային օպերատորի կողմից կենսաթոշակների անկանխիկ վճարումների հետ՝ չի քննարկվել Հայաստանի Հանրապետության կենտրոնական բանկի հետ՝ չնայած վերջինիս կողմից ձեռնարկած քայլերի։
	Ընդունվել է ի գիտություն։
Նշված փոփոխություններն ընդգրկվել են ««Պետական կենսաթոշակների մասին» օրենքում փոփոխություններ և լրացումներ կատարելու մասին» օրենքի նախագծում՝ 1-ին ընթերցումից հետո։
	

	
	
	· «ՀՀ կառավարության 2011 թվականի մայիսի 5-ի թիվ 670-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ նաև՝ Նախագիծ 1) 1-ին կետի 1-ին ենթակետի ա․ կետով լրացվող 8-րդ ենթակետում օգտագործվում է «փոստային վճարային ծառայությունների․․․», որն անհասկանալի է և օրենսդրությամբ նման կարգավորում առկա չէ։ Համաձայն «Փոստային կապի մասին» ՀՀ օրենքի՝ որպես փողային (դրամական) փոխանցում օգտագործվում է «դրամական միջոցների փոստային փոխադրություններ» հասկացությունը, ուստի առաջարկում ենք կամ փոփոխել, կամ դրույթը ամբողջովին վերաձևակերպել՝ համաձայն «Վճարահաշվարկային համակարգերի և վճարահաշվարկային կազմակերպությունների մասին» ՀՀ օրենքով սահմանված կարգով։
	Առաջարկությունը չի ընդունվել։ 
Նախագծի 1-ին կետի 1-ին ենթակետի «ա.» պարբերությանում օգտագործվող «փոստային վճարային ծառայությունների․․․» արտահայտությունը բխում է «Պետական կենսաթոշակների մասին» օրենքի (այսուհետ՝ Օրենք) 35-րդ հոդվածի 4-րդ մասով սահմանված կարգավուրումներից, այն է՝ «․․․կամ Հայաստանի Հանրապետության փոստային կապի ազգային օպերատորի (այսուհետ՝ Ազգային օպերատոր) անկանխիկ փոստային վճարային ծառայությունների միջոցով կենսաթոշակի գումարը կենսաթոշակառուի,»։
	

	
	
	· Նախագիծ 1-ի 1-ին կետի 1-ին ենթակետի ա․ կետով լրացվող 9-րդ ենթակետով տրվում է «հաշվարկային հաշիվ» հասկացության բնութագրումը, սակայն ՀՀ օրենսդրության և Հայաստանի Հանրապետության կենտրոնական բանկի իրավական ակտերի համաձայն՝ ցանկացած տեսակի (ավանդային, հաշվարկային) հաշիվ բացելու և վարելու իրավասությունը վերապահված է բացառապես առևտրային բանկերին։ Բացի այդ՝ համաձայն ՀՀ քաղաքացիական օրենսգրքի 928․9 հոդվածի՝ կենսաթոշակները փոխանցվում են միայն բանկում բացված բանկային հաշվին։ Հաշվի առնելով վերոնշյալը՝ կարծում ենք, որ այն հակասում է ՀՀ քաղաքացիական օրենսգրքին և պետք է նման կարգավորում չնախատեսվի կամ փոփոխություններ պետք է կատարվեն նաև հարակից նորմատիվ իրավական ակտերում։
	Ընդունվել է ի գիտություն։
ՀՀ քաղաքացիական օրենսգրքի 928․9 հոդվածով սահմանված է լիազորած պետական մարմնի և բանկի միջև կնքված  Սոցիալական ապահովության  հաշվի պայմանագիրը։
Ընդ որում, նշված հոդվածով չկա որևէ սահմանափակող նորմ, որով նախատեսված է, որ կենսաթոշակները փոխանցվում են միայն բանկում բացված բանկային հաշվին։
Բացի այդ, «հաշվարկային հաշիվ» հասկացությունը Նախագծում կիրառելը պայմանավորված է Օրենքի 35-րդ հոդվածի 4-րդ մասով սահմանված  կարգով։
	

	
	
	· Նախագիծ 1-ի 1-ին կետի 1-ին ենթակետի ը․ կետով լրացվող 15․1 կետը նախատեսում է հետևյալը․ «15.1 Ազգային օպերատորը համապատասխան դրամական միջոցներն ընդունելու օրվան հաջորդող աշխատանքային օրվանից ոչ ուշ կենսաթոշակի գումարը մուտքագրում է կենսաթոշակառուի հաշվարկային հաշվին:»։ Անհասկանալի է թե օպերատորը ինչպես է դրամական միջոցները ընդունում, ինչ ընթացակարգերով են կարգավորվելու դրամական միջոցների փոխանցումը և այլ հարցեր։ Ազգային օպերատորը նման իրավասություն չունի բացելու հաշվարկային հաշիվներ և դրանց վրա կատարել փոխանցումներ։ Կարծում ենք կետը պետք է ամբողջությամբ վերաձևակերպվի կամ հանվի։
	Ընդունվել է ի գիտություն։

Հարցի վերաբերյալ կարևորվում է Արդարադատության նախարարության դիրքրոշումը։
	

	
	
	· Նախագիծ 1-ում (1-ին կետի 1)-ին ենթակետի ա) պարբերության մեջ) «Ազգային օպերատոր» հասկացության սահմանումը անհրաժեշտ է համապատասխանացնել «Փոստային կապի մասին» ՀՀ օրենքով սահմանված հասկացությանը, քանի որ, ՀՀ օրենսդրությամբ տրված է փոստային կապի ազգային օպերատոր հասկացությունը, և վերջինիս ազգային օպերատոր հանդիսանալը կապված չէ կենսաթոշակը անկանխիկ եղանակով վճարելու մասին պայմանագրի կնքման հետ։ 
	Առաջարկությունը չի ընդունվել։
Նախագծի ընդունումը պայմանավորված է ««Պետական կենսաթոշակների մասին» օրենքում փոփոխություններ և լրացումներ կատարելու մասին» 2020 թվականի հունիսի 18-ի ՀՕ-322-Ն օրենքի ընդունմամբ, որով սահմանվեց, որ կենսաթոշակը վճարվում է նաև ՀՀ փոստային կապի ազգային օպերատորի (այսուհետ՝ Ազգային օպերատոր) անկանխիկ փոստային վճարային ծառայությունների միջոցով։ Ըստ այդմ, «Ազգային օպերատոր» հասկացությունը բխում է Օրենքից։
	

	
	
	· Նախագիծ 1-ի 1-ին կետի 1-ին ենթակետի թ․ կետով լրացվող 16․1-16․3 կետերով կարգավորվում է լիազոր մարմնի կողմից բանկերի ընտրության հարցը՝ Ծրագրային մոդուլի կիրառմամբ, սակայն կարգավորումներից պարզ չէ, թե ինչ մոդուլի մասին է խոսքը, ինչ չափանիշների հիման վրա է աշխատելու այդ մոդուլը և այլ հարցեր։ Առաջարկում ենք Նախագիծ 1-ում հստակեցնել այդ մոդուլի աշխատանքի մանրամասները։ Բացի այդ՝ հաշվի առնելով, որ այդ մոդուլը ինքնուրույն է ընտրելու Բանկին, ուստի առաջարկում ենք կարգավորումներ նախատեսել, որպեսզի կենսաթոշակառուն հետագայում հնարավորություն ունենա փոփոխել բանկը։
	Ընդունվել է ի գիտություն։
Ըստ նախագծի 16.2-րդ կետի՝ Ծրագրային մոդուլի կիրառմամբ պատահականության սկզբունքով ընտրվում  է՝ հաշվի առնելով  այդ ամսվա կենսաթոշակի վճարման ցուցակ ներառման ենթակա՝ տվյալ բնակավայրում անկանխիկ եղանակով կենսաթոշակ ստացող անձանց թվի համամասնություններն ըստ վճարող կազմակերպությունների։
Բացի այդ, Կառավարության 2011 թվականի մայրսի 5-ի թիվ 670-Ն որոշմամբ սահմանված N 1 Հավելվածի 4-րդ կետով արդեն իսկ նախատեսված է, կենսաթոշակառուն իրավունք ունի ցանկացած ժամանակ դիմելու կենսաթոշակ նշանակող ստորաբաժանում` կենսաթոշակն ստանալու եղանակը կամ բանկը, կամ կազմակերպությունը փոխելու համար:
	

	
	
	Առաջարկում ենք կազմակերպել հանդիպում, որտեղ մանրամասն կքննարկվեն մեր կողմից ներկայացված առաջարկները։ Հայտնում ենք մեր պատրաստակամությունը մասնակցել քննարկմանը։
	Ընդունվել է ի գիտություն։ 
	

	5.
	Արդարադատության նախարարություն
25.12.2020 թ․ թիվ 02/11.8/54031-2020 
	Ի պատասխան Ձեր 2020 թվականի դեկտեմբերի 7-ի ՄԱ/ԱԳ-1-3/64525-2020 գրության՝ կից ներկայացնում ենք «Հայաստանի Հանրապետության կառավարության 2011 թվականի մայիսի 5-ի թիվ 670-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ արդարադատության նախարարության պետական փորձագիտական եզրակացությունը։
	
	

	
	
	1.Նախագծի 1-ին կետի 1-ին ենթակետի՝
1) «ա» պարբերությունում «հետևյալ նոր՝ 8-րդ և 9-րդ ենթակետերով» բառերն անհրաժեշտ է փոխարինլ «10-րդ և 11-րդ ենթակետերով՝ հետևյալ բովանդակությամբ՝» բառերով՝ նկատի ունենալով, որ ՀՀ կառավարության 2011 թվականի մայիսի 5-ի թիվ 670-Ն որոշման 1-ին հավելվածի 2-րդ կետում արդեն իսկ առկա են 8-րդ և 9-րդ ենթակետեր, ուստի անհրաժեշտ է վերանայել լրացվող կետերի համարակալումը:	
	Առաջարկությունն ընդունվել է։
	Նախագծում համապատասխան համարակալումը փոխվել է։

	
	
	2) «ե» պարբերությունում «բանկ ներկայանալու» բառերն անհրաժեշտ է փոխարինել «(բանկ ներկայանալու կամ Հայաստանի Հանրապետությունում լինելը բանկի կողմից հաստատվելու)» բառերով՝ նկատի ունենալով կատարվող փոփոխության բովանդակությունը, այլապես, Հայաստանի Հանրապետությունում լինելու վերաբերյալ դրույթը կրկնվի: 
	Առաջարկությունն ընդունվել է։ 
	Նախագծում համապատասխան փոփոխությունը կատարվել է։

	
	

	3) «զ» պարբերությունում կատարվող լրացումն անհրաժեշտ է  վերանայել՝ նկատի ունենալով, որ ՀՀ կառավարության 2011 թվականի մայիսի 5-ի թիվ 670-Ն որոշման 1-ին հավելվածի 9-րդ կետը «բանկային» բառ չունի: 
	Առաջարկությունն ընդունվել է։
	Նախագծում հստակեցվել է որոշման 1-ին հավելվածի 9-րդ կետում կատարվող փոփոխությունը։

	
	
	4) «է» պարբերությունում «օպերատորին է փոխանցվում է» բառերն անհրաժեշտ է փոխարինել «օպերատորին է փոխանցվում» բառերով:
	Առաջարկությունն ընդունվել է։
	Նախագծում համապատասխան վրիպակը ուղղվել է։

	
	
	5) «ը» պարբերությունում «լրացնել հետևյալ խմբագրությամբ նոր» բառերն անհրաժեշտ է փոխարինել «լրացնել հետևյալ բովանդակությամբ» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 33-րդ հոդվածի պահանջները:
	Առաջարկությունն ընդունվել է։
	Նախագծում համապատասխան փոփոխությունը կատարվել է։

	
	
	6) «թ» պարբերությունում «նոր խմբագրությամբ» բառերն անհրաժեշտ է փոխարինել «բովանդակությամբ» բառով:  
	Առաջարկությունն ընդունվել է։ 
	Նախագծում համապատասխան փոփոխությունը կատարվել է։

	
	
	Միաժամանակ լրացվող 16.1-րդ կետում անհրաժեշտ է հստակեցնել, թե խոսքը որ օրենքի 35-րդ և 55-րդ հոդվածների մասին է:
	Առաջարկությունն ընդունվել է։
	Նախագծի 16.1-րդ կետում հստակեցվել է «Պետական կենսաթոշակների մասին» ՀՀ օրենքի հղումը։



